
TEITL: Diweddariad ar Raglen Waith y Bwrdd Uchelgais

PWRPAS YR ADRODDIAD

Pwrpas y ddogfen (sydd wedi gynnwys yn Atodiad 1) ydi i roi diweddariad ar gynnydd y tasgau o
fewn Rhaglen Waith y Bwrdd Uchelgais. Mae holl dasgau y Rhaglen Waith wedi ei adolygu a chael
statws RAG (Coch, Melyn a Gwyrdd) er mwyn adrodd ar y cynnydd.

Cafodd y Rhaglen Waith ei cymeradwyo gan y Bwrdd Uchelgais Economaidd Gogledd Cymru ar y
laf o Chwefror 2019.

Cafodd cais ei wneud yn ystod cyfarfod y Bwrdd Uchelgais ar 15fed o Fawrth 2019 i adolygu y
Rhaglen Waith yn rheolaidd.

Y PENDERFYNIAD A GEISIR

Adolygu, diweddaru a cymeradwyo statws RAG pob tasg o fewn y Rhaglen Waith.

Dirprwyo’r awdurdod i'r Cyfarwyddwr Rhaglen mewn ymgynghoriad gyda Cadeirydd ac Is-
Gadeirydd y Bwrdd Uchelgais i gytuno ar swydd ddisgrifiad a’r broses o benodi Rheolwr Rhaglen
Ddigidol.

Ymrwymo hyd at £55,000 (yn amodol ar arfarniad swydd a llwyddiant y Cynllun Twf) o’r gyllideb
“Cynllunio, Datblygu a Chefnogi Prosiectau” ar gyfer ariannu’r swydd Rheolwr Rhaglen Ddigidol
dros dro am gyfnod o flwyddyn.

RHESYMAU DROS Y PENDERFYNIAD

Diweddaru ar gynnydd tasgau’r Rhaglen Waith.

Penodi Rheolwr Rhaglen Digidol.

CEFNDIR AC YSTYRIAETHAU PERTHNASOL

Mae’r rhaglen waith yn gosod allan tasgau allweddol ar gyfer y Bwrdd Uchelgais Economaidd dros
3 chwarter. Mae’r rhaglen waith yn adnabod 10 categori allweddol, gyda tasgau penodol yn erbyn

y categoriau. Mae amserlen a cyfrifoldeb wedi osod yn erbyn pob tasg, ynghyd a statws RAG.

Mae pob tasg wedi ei adolygu ac wedi cael statws RAG, yn unol a’r canllawiau isod:

Statws RAG Statws y dasg Camau angenrheidiol

GWYRDD Ar y trywydd iawn i'w | Dim angen camau rheoli
gwblhau o fewn yr amserlen
ddymunol

MELYN Efallai bod risg na fydd y dasg | Camau rheoli eiangenifyndi'r
yn cyrraedd yr amserlen afael @ materion

Mae risg bod y dasg yn mynd | Camau brys eu hangen i fynd
i fethu'r dyddiad cwblhau a | i'r afael @ materion
amserlenwyd

Mae pob tasg oedd wedi ei amserlennu ar gyfer Ch1 2019 yn wyrdd ac wedi ei cwblhau.

Mae mwyafrif y tasgau sydd wedi amserlenni ar gyfer Ch2 2019 ar y trywydd iawn i gwblhau o

fewn yr amserlen ac efo statws RAG gwyrdd neu melyn. Gyda’r eithriad o‘r isod mewn melyn:

e Sesiynau Herio gyda Gweinidogion o Lywodraeth y DU a Llywodraeth Cymru — bydd rhain yn
cael ei trefnu yn ystod Ch2.

e Cymeradwyaeth ffurfiol i Benawdau'r Telerau ar gyfer y Cynllun Twf — Yn dilyn ymlaen o
gyfarfod y Bwrdd Uchelgais ar 15/03/2019 anfonwyd llythyrau i Weinidogion y ddwy
Lywodraeth yn amlygu y prosiectau mewn 2 gam gan nodi bydd angen cyrraedd Penawdau’r
Telerau ddim hwyrach na Gorffennaf 2019 (Atodiad 2 & 3).

Mae’r Rhaglen Waith yn nodi bydd Rheolwyr Rhaglen yn cael ei penodi yn ystod Ch3 2019. Mae’r
Swyddog Arweiniol ar y prosiect Cysylltedd Digidol wedi gwneud cais i ddwyn ymlaen amserlen
penodi'r Rheolwr Rhaglen Digidol. Gyda’r penodiad yn cael ei wneud yn syth ar 6l penodi’'r
Cyfarwyddwr Rhaglen. Mae’r prosiect Cysylltedd Digidol yn aeddfedu, ac mae angen am adnodd
llawn amser i yrru’r prosiect yn ei flaen.

GOBLYGIADAU ARIANNOL

Ymrwymo hyd at £55,000 (yn amodol ar arfarniad swydd a llwyddiant y Cynllun Twf) o’r gyllideb
“Cynllunio, Datblygu a Chefnogi Prosiectau” ar gyfer ariannu’r swydd Rheolwr Rhaglen Ddigidol
dros dro am gyfnod o flwyddyn.

GOBLYGIADAU CYFREITHIOL

Dim.

GOBLYGIADAU STAFFIO

Penodi Rheolwr Rhaglen Ddigidol dros dro am gyfnod o flwyddyn ar gyfer gyrru ymlaen y prosiect
Cysylltedd Digidol.

EFFAITH AR GYDRADDOLDEB
Dim.
YMGYNGHORIADAU A GYNHALIWYD

Mae’r Rhaglen Waith wedi drafod a’i gymeradwyo gan y Grwp Swyddogion Gweithredol ar
29/03/2019.



ATODIADAU:

Atodiad 1 Rhaglen Waith Sylfaenol y Bwrdd Uchelgais
Atodiad 2 Llythyr i Nigel Adams AS (25/03/2019)
Atodiad 3 Llythyr i Ken Skates AC (25/03/2019)

YMATEB Y SWYDDOGION STATUDOL:
i. Swyddog Monitro — Corff Atebol:
“Dim sylwadau i’'w hychwanegu o safbwynt priodoldeb.”
iii. Pennaeth Cyllid — Corff Atebol:
“Cadarnhaf fy mod i wedi adolygu agweddau ‘Cyllid’ o’r Rhaglen Waith gyda’r awdur.
Ymhellach, cadarnhaf gall y Bwrdd Uchelgais Economaidd benderfynu i ddefnyddio
£55,000 o’r gyllideb ‘Cynllunio, Datblygu a Chefnogi Prosiectau’ ar gyfer ariannu’r swydd

Rheolwr Rhaglen Ddigidol dros dro am gyfnod o flwyddyn, fel nodir yn rhan 2.3 o’r
adroddiad. Cyflwynir sylwadau pellach, fel bo angen, ar lafar yng nghyfarfod y Bwrdd.”



